
Yu Tara ni Jud
Yu Meyannung su Turd

SiJud ylu uridnniIme. A siIme yu minénnaron sit
ira taga Jerusalem nga mangikatala k& Apu Kesu,
a ajjan gapay yu itura ni Ime.

A yawe turd ni Jud, initubbuk na su ira
mangikatala ka4 Apu nga newaraward nga
nakipaggian ta aru nga makkakeruma nga
lugar. A pappaldnan na ira ta meyannung su
ira mangituddu nga ari kuruk yu ituddu ra, dnna
narake yu dggangngud ra. Ngam sinulla ni Namaro
yu dggaw nga pangukum na nira. A kagian ni
Jud su ira manguruk kd Apu ta uputad da yu
panguruk da su kuruk nga bilin ni Namaro, ta
yayu ipagayaya ni Namaro.

Yu Mayan nayu Tura

Yu Pamegapu nayu Tura (1-2)

Pappaldnan na ira su ira nga Mangituddu ta ari
Kuruk (3-4)

Yu Aggangngud nayu ira Nardke anna yu Pam-
agikaru ni Apu nira (5-18)

Yu Meyannung su Napia nga Ipakud ni Namaro
su ira Tatole na (20-23)

Yu Pamindision ni Jud anna Paddayo na ka Apu
(24-25)

1Sikan si Jud, nga aripan ni Apu Kesu Kiristu,
nga urian ni Ime. A matturdka nikayu nga nag-
ginna su pagagal ni Apu Namaro ta mangikatala

kayu k& Apu Kesu, sikayu nga iddukan ni Namaro
nga Yama tam, nga tarondn ni Apu Kesu Kiristu.
2 A paré binakuan ta tagenatan naw yu dngngikalla
ni Namaro nikayu anna yu angngiddu na nikayu ta
kaggaggaw, tapé mangdappipia yu dggigidn naw anna
yu pakkaka-iddu naw.

Pappalanan na ira su ira nga Mangituddu ta ari
Kuruk
3 Wawwagl nga iddukak ku, apurdk ku nga
matturd nikayu ta meyannung su angngiyigu ni
Namaro nittam. Ngam ajjan yu tanakuan nga
mawak nga iturad ku nikayu kunangan, ta mawak
nga tabarangat takayu gala ta pasikkalan naw yu
angnguruk naw su bilin ni Namaro nga inikatala
na nittam nga tatole na, tapé ari malannapdn yu
netuddu dnna ari mapatalian. 4 Ta ajjan gare yu
ira ari makimoray k& Apu, nga minay nga nepat-
tatddday nikayu. A inilimak da nikayu yu nono da.
Ngam pinatalidd da yu kuruk nga bilin ni Namaro
nga meyannung su dmmakomd na ta tatolay, a
ituddu ra yu ari kuruk. Kagiad da ta pagurayan
ni Namaro yu akkuat tam, gapu ta napakoma
ittamin, madssiki nu akka-akkuat tam yu narake
ngakaragatan nabaggi tam. A panakitad da si Apu
Kesu Kiristu, nga Yapu tam nga tattddday. Ngam
si Namaro, inipetdrd na ngaw nga nabayagin yu
dmmagikaru na nira sangaw nu duttal yu aggo na.

Yt Aggangngud nayu ira Nardké dnna yiu Pam-
agikdru ni Apu nira

> A massiki nu ammu nawin yawe nga kagiak

ku, ikdya kungaipanono nikayu yu pamagikaruni



Jud 6 iii Jud 8

Namaro su ira manaki nga manguruk. Nonopan
naw yu ira ngaw Kudio nga aripan nayu ira
Egipto. Iniyigu ni Namaro ira, dnna inililli na ira
su ira nga mangaripan nira, 4 pinapano na ira ta
lugar na Egipto. A kabalin ni Namaro nangiyigl
nira, ari ira nanguruk, a pinotuad da si Namaro.
A yayu nga pinagikaru na laguk ni Namaro yu ira
ngaminnga arinanguruk kuna, d natay ira ngamin.
6 A yu ira daroban ni Namaro gapay, nilonad da
yu pakawayya ra nga iniyawa ni Namaro nira, a
nanawad da yu mepéngngd nga paggianad da. A
yayu nga pinuku ni Namaro ira nga nabdluk ta
kawak su nakalla nga gian, ta adde ta dattal na
sangaw nayu mangilin nga dggaw nga pamagikaru
na nira. 7 A mappalan ittam gapay, megapu su
nesimmu su ira ngaw taga Sodoma anna taga
Gomorra anna yu ira barriu ra. Ta nepalla yu
akkikarallo ra, dnna ariira nakdppak su kingngua ra
nga narakeé nga mekontara ta baggira. A ydyunga
pinagikdru na ira ni Namaro, 4 sinuggi na yu ira ili
ra, & natay ira ngamin, tapé ipasingan ni Namaro
nittam yu keyarigan nayu api nga ari madda, nga
dmmagikaru na su ira mangngud ta narake.

8 Ayuiratatolay nga mamotunga mepaggagam-
mung nikayu, akka-akkuad da gapay yu kunnay
su kingngud nayu ira ngaw tatolay nga nattata-
gena ta ili na Sodoma. Kurugad da yu narake
nga karagatad da ta pattatagena da, 4 manaki
ira nga manguruk ka Namaro. A paddaketad da
yu baggi ra, dnna potuad da yu ira ngamin nga
makdawayya anne nira, dnna pakkakagiad da gapay

yu ira mangilin nga daroban ni Namaro. 9 Ngam
si Mikel, madssiki nu aggina yu kotunan nayu ira
mangilin nga daroban nga maggian ta langi, aran
nangaw siSatanas nakkakagian ta pamereperang
na kuna ta ubobuk ta meyannung su baggi ni
Moyses. Ta kinagi na 14 ni Mikel k& Satanas, “Si
Namaro yu maggamma nikaw,” kun na.

10 Ngam danniaw ira tatolay nga mepaggagam-
mung nikayu, uyu-uyawad da yu ngamin nga arad
da kdnndmmudn, 4 akkuad da l& yu negagangay
nira ta kunnay ta aydm nga mangngua la ta kara-
gatan na baggi ra. A yayu ikararal da. 11 Awén
iren! Mappana sangaw yu dmmagikaru ni Namaro
nira, ta pindrigdd da yu 4dggangngud nayu ngaw
Kain,” nga anad ni Lakay Adan nga namotu ka
Apu. A pindrigdd da gapay yu kingngud nayu
ngaw Balam, ta akkuad da 1a yu narake, gapu
ta ikdya da ukkuran yu kuértu. A potuad da si

Namaro gapay ta kunnay su ngaw Korak} &nna
yu ira kdbulun na, nga namotu ka Moyses nga yu
ngaw abbilindn ni Namaro. A yayl nga pagikaruan
ni Namaro ira sangaw, nga kunnay ta pamagikaru
na kari Korak.

12 A danniaw ira, kitakikki ira nga kitokkuk, &
ariira mappasiran k4 Namaro! Ariira mepangnga
nga mepaggagammung nikayu nga mepakkakan
su panaddaman naw ta pate ni Apu Kesu. Awan
ta napia nga akkuad da, nga kunnay ta jibba nga

* 1 Meyannung ka Kain: Genesis 4:1-8; 1 Kuan 3:12. T 111
Meyannung ka Balam: Nomero 22-24; 31:16; 2 Eduru 2:15-16.

f1n Meyannung ka Korak: Nomero 16:1-35.

ipayapayak na paddak, nga awan ta urdn na. A
kunnay ira gapay ta kayu nga ari nabbungda su
buldn nga pabbunga na, & yayu nga nabaddul,
nga nalelay anna nakatang. 13 Mepasingan yu
narakeé nga akka-akkuad da nga kunnay ta buga
na palung na bebay. Awan ta serbi nayu akkuad
da. Mappassapassidr ira nga mappasingan, nga
kunnay ta bituan, ngam ajjan yu dan nga naparan
nga labbetad da, nga nakalla nga gian nga pag-
gianad da ta adde ta adde.

14 A si Enok, nga yu ngaw mekapitu nga ginaka
nganamegapu ka Lakay Adan, 4 ajjan yu kinagina
nga inipakdnndmmu ni Namaro kuna nga meyan-
nung karanniaw nga tatolay nga narake. Kinagi
na, “Ye! Umay sangaw si Apu, nga mepulu su ira
jinibu nga mangilin nga daroban na. 15 A panun-
nutdn na yu ira ngadmin nga tatolay. A pagikaruan
na yu ira ngamin nga namotu kuna, gapu ta ari
ira makimoray kuna, dnna gapu su narakeé nga
kingngikingngua ra, énna gapu su narake nga
na ngaw ni Enok, nga meyannung karanniaw
nga narake nga tatolay nga mepaggagammung
nikayu.

16 Mindddagaragim ira nga mindmmaliwa. Akka-
akkuad da yunarake nga karagatad da. A mapped-
dardyaw ira nga nabangak yu dggubobuk da. A appé
pipia ira, nga mammi yu aggubobuk da, tape mala
da yu ikaya da lapay.

17 Ngam sikayu nga wawwagl nga iddukak ku,
nonopan naw yu kinagi nayu ira mapulu dua
nga minangngilayalayd nga sinudduan ni Apu Kesu

Kiristu, nga Yapu tam. 18 Ta kinagi ra, “Sangaw nu
duttal yu ira kaporianan nga adggaw, a duttal gapay
yu ira tatolay nga manguyaw ka Apu Namaro
dnna yu ngamin nga napid, a4 akka-akkuad da yu
narakeé nga karagatad da,” kud da. 19 A danniaw
ira nga kinagi ra, minay iren ta gidn naw, nga
mamuruburion dnna mamassisinnd nikayu. A
nonopad da anna akkuad da 14 yu negagangay su
ira tatolay sawe dabbuno nga ari makimoray ka
Namaro. A ari gemma mepulll nira yu Mangilin
nga Ikararua.

Yu Meyannung su Napia nga Ipakud ni Namaro
suttira Tatolay na
20 Ngam sikayu, wawwagi, nga iddukak ku,
patattaman naw ta nono naw yu bilin ni Na-
maro nga metuddu nikayu, tape mapasigagga yu
pangikatald naw ka Apu Kesu. A ta pakimalla
naw, ikoma naw yu ipanono na nikayu nayu
Mangilin nga Ikararud. 21 A magattam kayu nga
magiddak su panoli ni Apu Kesu Kiristu, & ipasi-
gagga naw yu akkiydpu naw kuna, tapé matagena
naw yu angngiddu ni Namaro, ddde ta kesipa naw
ka Apu Kesu anna pangiyawa na nikayu su man-
nandyun nga attole na, megapu su alla na.

22 A ajjan yu ira kdbulun naw nga mabbabang.
Ikakkalla naw ira, & tabarangan naw ira, tape ma-
pasigagga yu pangikatala da. 23 A ipakdnndmmu
naw yu napia nga damak nga meyannung ka Apu
Kesu Kiristu su ira tatolay nga maggeé mapagikaru,
tapé mabbabawi ira &nna mangikatala ira ki Apu.

Ta nu mangikatala ira k& Apu, meyigu ira, & kun-
nay ira laguk ta magge metuppd, nga ginuru naw
nga inililli st api. A yu ira kdrudn nga kitaréke yu
akkuad da, ikalla naw ira gapay, ngam mappalan
kayu, marake mekanakana kayu su narake nga
akkuad da.

Yu Pamindision ni Jud dnna Padddyo na ka Apu

24 Dayawat tam si Namaro! Aggina 1a yu
makawayyd nga manaron nittam, tapé ari ittam
mekanakand su narake nga akka-akkuan nayu
ira ari manguruk. Si Namaro 14 yu makari ta
liwiliwd tam, tapé marenu ittamin. A sangaw
nu iydnge na ittam ta gian na, awan ta masingan
na nga liwa tam, & mepalla laguk yu pagayaya
tam ta arubang na. 25 Mepardyaw si Namaro, nga
mangiyigu nittam, megapu su ketapil ni Apu Kesu
Kiristu nga Yapu tam. Si Namaro la yu mepangnga
nga pakimorayat tam. Aggina yu tattddday nga
kotunan nga mammaguray, nga maddalingarang
dnna makawayya ta adde ngaw gari lage na kegga
na aggaw, ta addde noka nga awan ta pagaddekan.
Amman!

Yu bilin ni Namaro nga meyannung ka Apu
Kesu Kiristu: Yu bagu nga taratu ni Namaro

